
Benvida a esta 
memoria! 
 

 

 

 

 

 

 

 

Reunión Xunta Directiva. Novembro 2017 (A Senra. Bergondo) 

Con esta publicación pretendemos dar a 

coñecer o traballo e resultados acadados 

durante o ano 2017, tendo sido moi 

relevante a posta en marcha da Medida 

LEADER 2017-2018, facilitando o acceso 

ao financiamento de proxectos clave para 

a xeración de emprego no territorio. 

A Medida LEADER está sendo estratéxica 

para promover a creación de novos 

servizos e o emprendemento no noso 

territorio, ademais de acompañar e apoiar 

a Estratexia da Reserva de Biosfera. 

Na convocatoria Leader (2017-2018) se 

teñen executado máis de 25 proxectos, 

comprometendo máis de 850.000 euros. 

Pasaron catro anos desde que a UNESCO 

nos distinguira como Reserva Mundial da 

Biosfera, e xa podemos dicir orgullos que 

estamos entre as Reservas de Biosfera 

máis activas de España.  

Neste ano 2017 acordamos iniciar o 

proceso de ampliación territorial da 

Reserva, ao ternos trasladado os concellos 

de A Laracha, Carballo, Cerceda, Mesía e 

Vilasantar, o seu interese de integrarse. 

Temos por diante un ilusionante traballo 

para acadar a integración e conformación 

deste novo espazo, e para o seu 

recoñecemento pola UNESCO. 

Este ano temos lanzado a Marca de 

Calidade da Reserva de Biosfera á que se 

poden acoller producións agroalimentarias 

e servizos desenvolvidos dentro da 

Reserva, co obxecto de crear un elemento  

 

 

diferenciador nos mercados e de avanzar 

na promoción destas producións. 

Apoiamos e impulsamos o consumo de 

produtos locais e ecolóxicos no noso 

ámbito e nas áreas máis próximas, 

favorecendo novas canles de 

comercialización para as producións 

locais, loitando contra o cambio climático 

e apostando por unha alimentación máis 

saudable. Un bo exemplo deste traballo é 

o apoio aos produtores ecolóxicos e a 

consolidación dos menús escolares 

ecolóxicos, acadando incrementar, ano a 

ano, o número de colexios e escolas 

infantís que están implantando os Eco-

Comedores.  

Por diante quédanos moito traballo, como 

a consolidación e posta en marcha das 

iniciativas enmarcadas no Club de Produto 

Turístico de Reservas de Biosfera, ao que 

xa pertencemos, o apoio e 

acompañamento técnico ás persoas 

emprendedoras, o deseño da Estratexia de 

Infraestrutura Verde da Área de Coruña 

como estratexia para avanzar na mellora 

ambiental, ademais doutros proxectos xa 

en marcha e dos que falaremos nesta 

Memoria. 

Quixera animar a todas as persoas e 

entidades que están a traballar neste 

territorio, a que participen e colaboren 

coas súas achegas á Reserva de Biosfera, 

ademais de agradecer o esforzo de quenes 

xa o están a facer. 

José A. Santiso Miramontes 

Presidente Asociación Mariñas-Betanzos 

Reserva Biosfera MCeTM



A Asociación nunha 
ollada no ano 2017  

125 entidades asociadas 

17 concellos participantes na Asociación 

116.724 ha onde promovemos un desenvolvemento sustentable 

+ 190.700 persoas habitan no noso ámbito de actuación 

110 alumnas e alumnos nas formacións que programamos 

340 persoas asistiron ás xornadas técnicas que organizamos 

4.150 persoas participaron nas actividades que levamos a cabo 

436 árbores plantadas 

+ 4150 persoas forman parte da nosa comunidade virtual 

9 persoas traballando na asociación 

Un equipo excepcional de entidades colaborador as 

Así somos, 
coñécenos 
 

 

 

 

 

 

 

 

 

 

 

 

 

 

 

 

 

 

 



A Asociación de Desenvolvemento Rural 

άaŀǊƛƷŀǎ-.ŜǘŀƴȊƻǎέ constitúese en xullo do 

ano 2008 como Grupo de Desenvolvemento 

Rural. A asociación ten como ámbito de 

actuación preferente o dos concellos de 

Abegondo, Aranga, Arteixo, Bergondo, 

Betanzos, Cambre, Carral, Cesuras, Coirós, 

Curtis, Culleredo, Miño, Irixoa, Oleiros, Oza-

Cesuras, Paderne, Sada e Sobrado. 

 

A NOSA VISIÓN 

A valorización do territorio, incidindo na 

mellora da calidade de vida da poboación 

local a partires do noso patrimonio natural, 

cultural e do fomento da cohesión social 

 

A NOSA MISIÓN 

Converternos no núcleo de integración e 

representación dos diferentes axentes 

territoriais, institucionais, sociais e 

económicos, tanto públicos como privados, 

interesados en promover o desenvolvemento 

integral do territorio de actuación. 

 

 

 

OS NOSOS PRINCIPIOS 

Como entidade integrante da economía 

social, rexémonos por unha serie de principios 

de actuación: 

Primacía das persoas e do fin social sobre o 
capital, que se concreta nunha xestión 
autónoma e transparente, democrática e 
participativa. 
 
Aplicación dos resultados obtidos da 
actividade económica.  
 
Promoción da solidariedade interna e coa 
sociedade que favoreza o compromiso co 
desenvolvemento local, a igualdade de 
oportunidades entre homes e mulleres, a 
cohesión social, a inserción de persoas en 
risco de exclusión social, a xeración de 
emprego estable e de calidade, a conciliación 
da vida persoal, familiar e laboral e a 
sustentabilidade. 
 
Independencia respecto dos poderes 
públicos 
 
O compromiso co territorio, fronte ao 
despoboamento e ao envellecemento no 
medio rural galego, inxectando estabilidade e 
futuro.  
 
O fortalecemento da democracia 
institucional e económica 

Descobre a nosa 
historia 

2008 

Constitución da asociación 

Xestión do programa LEADER 2007-2013 

2009 

Coordinación proxecto cooperación Rede de Espazos Ambientalmente Competitivos 

2010 

Proxecto Novos Horizontes para a recuperación de variedades hortícolas locais  

2013 

Declaración da Reserva de Biosfera Mariñas Coruñesas e Terras do Mandeo 

2014 

Deseño do Plan Alimentario da Reserva de Biosfera Mariñas Coruñesas e lanzamento 

proxecto Menús Escolares Ecolóxicos 

2016 

Posta en marcha de dous viveiros para o emprendemento agroalimentario  

Candidatura ao Programa LEADER 2014-2020 

2017 

Declaración de Utilidade Pública da Asociación Mariñas-Betanzos 

Incorporación ao Club de Produto Turístico Reservas de Biosfera Españolas 

Inicio ampliación da Reserva de Biosfera 

1. O noso modelo 
organizativo 
 

A Asemblea Xeral é o máximo órgano de decisión da Asociación, integrada por todas as entidades 

que forman parte dela. Estas entidades están organizadas en 10 mesas sectoriais, onde se pon en 

común a problemática do sector que representan, coa finalidade de establecer posibles actuacións 

de mellora e canalizando á Xunta Directiva aquelas suxestións, demandas, proxectos e iniciativas 

que o sector considere. 

 

MESAS SECTORIAIS 

Mesa das administracións públicas e sector público. 

Mesa do sector institucional 

Mesa do sector agrario, gandeiro, forestal e da madeira. 

Mesa de asociacións de mulleres. 

Mesa de asociacións culturais, deportivas, recreativas, de veciños e ANPAS. 

Mesa de asociacións e colectivos medioambientais e mozos. 

Mesa do sector de turismo e hostalería. 

Mesa de asociacións de empresariado multisectorial, asociacións profesionais e artesanía. 

Mesa da pesca, marisqueo, acuicultura e desenvolvemento do litoral. 

Mesa de colectivos de acción social, discapacidade e ONGD. 

A Xunta Directiva da Asociación está formada polos representantes das entidades asociadas, 

organizadas según as Mesas Sectoriais 

 

José A. Santiso Miramontes (Presidente/a.  Mesa administracións públicas) 

Cesar Longo Queijo (Vicepresidente. Mesa administracións públicas) 

Catalina Rodríguez Rodríguez (Secretaria. Mesa asociacións de mulleres) 

Aida Pérez Barredo (Tesoureira. Mesa asociacións empresariado multisectoria, asociacións profesionais e artesanía) 

Carlos Vales Vázquez (Vogal. Mesa sector institucional) 

Patricia Amado Varela (Vogal. Mesa administracións públicas) 

Alejandra Pérez Máquez (Vogal. Mesa administracións públicas) 

Francisco Quintela Requeijo (Vogal. Mesa administracións públicas) 

Antonio Ángel Fraga Sánchez (Vogal. Mesa administracións públicas) 

Rodrigo López Piquín (Vogal. Mesa administracións públicas) 

Xosé Lois Suárez Becerra (Vogal. Mesa administracións públicas) 

José Domiro Garrote Martín (Vogal. Mesa da pesca, marisqueo, acuicultura e desenvolvemento do litoral) 

Antonio Buyo Mosquera (Vogal. Mesa do sector agrario, gandeiro, forestal e da madeira) 

Benito García Sánchez (Vogal. Mesa do sector agrario, gandeiro, forestal e da madeira) 

Begoña de Bernardo Miño (Vogal. Mesa das asociacións culturais, deportivas, recreativas, de veciños e ANPAS) 

José Francisco Castro Vilariño (Vogal. Mesa das asociacións culturais, deportivas, recreativas, de veciños e ANPAS) 

Andrés Rodríguez Pereira (Vogal. Mesa de asociacións e colectivos medioambientais e mozos) 

Juan Manuel Neira Fernández (Vogal. Mesa de asociacións e colectivos medioambientais e mozos) 

José Soto Martínez (Vogal. Mesa do sector do turismo e hostelería) 

Eulogio López Río (Vogal. Mesa de colectivos de acción social, discapacidade e ONGD) 

María Teresa Tiemblo Marsal (Vogal. Mesa de colectivos de acción social, discapacidade e ONGD) 

 

Un 29% das persoas da Xunta Directiva son mulleres, fronte ao 71% de homes. 

Un 38% das persoas son representantes das administracións públicas, un 47% representantes de 

ǘƻŘƻ ǘƛǇƻ ŘŜ ŀǎƻŎƛŀŎƛƽƴǎ όǎŜŎǘƻǊƛŀƛǎΣ ŎǳƭǘǳǊŀƛǎΣ ŘŜ ǾŜŎƛƷƻǎΣ ŘŜ ƳǳƭƭŜǊŜǎΧύΣ ǳƴ 10% representantes 

de colectivos de persoas con discapacidade e un 5% de representantes de organismos 

institucionais non administracións. 

A NOSA ESTRUTURA 

A nosa estrutura de traballo basease nun modelo participativo onde se traballa por proxectos, 

distribuíndo as tarefas en torno aos proxectos chave que abarcan a toda a asociación, cunha 

xerencia e un equipo técnico, que da contas á xunta directiva e ao seu presidente. 

 

Jorge M. Blanco Ballón. Xerencia                                                               

Concepción Bonome González. Técnico 

Proxectos LEADER 

Mar Castro Martinez. Técnico apoio sector 

ambiental (Garantía Xuvenil) 

Miguel Fernández Pardo. Técnico Innovación 

Agroforestal 

Ignacio García Presedo. Técnico Innovación 

Agroforestal 

Manuel Giménez Solla. Técnico Innovación 

Agroforestal 

Diego López Pedreira. Técnico ambiental 

Consorcio As Mariñas 

Diego Miranda Barrós. Técnico 

Emprendemento LEADER 

Iván Pedreira de la Iglesia. Programa de 

Voluntariado 

Mónica Rodríguez Pérez. Administración 

O NOSO TRABALLO 

O noso traballo basease na metodoloxía LEADER centrada en tres pilares básicos: o territorio 

e os seus recursos, a estratexia local e a participación da poboación, e en 7 principios: 

 

1. Enfoque ascendente. 

2. Estratexia territorial de desenvolvemento adaptada á nosa realidade. 

3. Principio de colaboración público-privada 

4. Actuacións integradas e multisectoriais. 

5. Animación e impulso á innovación. 

6. Cooperación dentro do territorio e con outros territorios. 

7. Conexión en redes. 

2. Así traballamos 

A Ig¨g§±Zôegô&o{¨lg§Zôï;Z§ozZ¨ô'{§¬zg¨Z¨ôgôLg§§Z¨ôe{ô;Zyeg{ðôä;'gL;å 

céntrase en fomentar o aproveitamento sostible  dos recursos endóxenos, así como a 

conservación do patrimonio natural e cultural que identifica a este territorio, permitindo a mellora 

da calidade de vida da poboación local. 

Para conseguilo, desde a Asociación impulsamos a definición do Plan de Xestión da Reserva 

de Biosfera MCeTM (2013- 2017) que é a folla de ruta do noso modelo de actuación e forma 

parte da Estratexia (2013-2022). 

Este plan é a ferramenta para o desenvolvemento sustentable da Reserva de Biosfera. Estrutúrase 

en cinco liñas de acción: 

 

A. XESTIÓN ADAPTATIVA, COMUNICACIÓN E COOPERACIÓN. 

B. ENTORNO SOCIOECONÓMICO, EMPREGO E CAMBIO CLIMÁTICO. 

C. SOSTIBILIDADE DO MEDIO RURAL E DO MEDIO MARIÑO, 

PRODUCIÓNS E SERVIZOS. 

D. CIENCIA E DESENVOLVEMENTO DE CAPACIDADES. 

E. CONSERVACIÓN DOS RECURSOS NATURAIS E PATRIMONIAIS. 

f 

ENTIDADES 
ASOCIADAS 

Públicas e privadas. 
COLECTIVOS 

BENEFICIARIOS 

Xóvenes. Sector 
agrario e forestal. 

Turismo. Mar. 
Cultural. Sociais. 

Persoas 
emprendedoras. 

Empresas. Persoas 
desempregadas. 

COMUNIDADE 
EDUCATIVA 

Centros docentes. do 
territorio. 

Universidade de A 
Coruña. Universidade 

de Santiago de 
Compostela. 

Universidad de Vigo. 

COMUNIDADE RdB 

MAPAMA*. 

Rede Galega RdB. 

Rede Española RdB. 

Fundación 
Biodiversidade. 

TECIDO 
EMPRESARIAL 

Tecido empresarial do 
territorio e 

proximidade. 

Proveedores. 

Colaboradores. 

Administracións 
Públicas 

Xunta de Galicia. 

Deputación de A 
Coruña 

AGADER. 

Concello A Coruña. 

PERSOAL 

 

Para a execución das diferentes accións, temos en conta a perspectiva dos nosos grupos de 

interese: 

 

 

 

 

 

 

 

 

 

 

 

 

 

 

 

 

 

 

 

 

 

 

 

* Ministerio de Agricultura e Pesca, Alimentación e Medio Ambiente 

Ademais, a asociación como organización con entidade xurídica propia, conta cuns protocolos de 

actuación para minimizar os nosos impactos ambientais e sociais. 

 

 

 

 

 

IMPACTO ECONÓMICO 

A nosa entidade conta cuns 
protocolos de actuación en 

materia de compra 
sustentable, 

complementándose a 
valoración en termos de 
tempo, calidade e coste. 

IMPACTO AMBIENTAL 

A Asociación conta cuns 
principios de actuación 
responsables co medio 

ambiente, tratando sempre de 
mellorar o noso desempeño. 

 

IMPACTO SOCIAL 

A organización ten unha 
inquietude por involucrarse e 
impactar positivamente no 

territorio. Ademais apostamos 
polos nosos recursos humanos, 

creando un entorno onde o 
desenvolvemento persoal e 
profesional vaian da man.  

2.1. IMPACTO ECONÓMICO: Impulsamos a economía local 

Dende a Asociación impulsamos a contratación de empresas que estean comprometidas co 

territorio. A organización conta cun protocolo de contratación na que sempre, mediante o 

procedemento de negociado, pídense 3 orzamentos. As valoracións fanse en función dos criterios 

de competitividade, en termos de prezo, tempo e calidade. 

 

2.2. IMPACTO AMBIENTAL: Coidamos a contorna 

A Asociación conta cun local cedido polo Concello de Abegondo, onde desenvolvemos as nosas 

actividades. Esta é unha localización provisional pendente de traslado a un novo local onde as 

instalacións estean adaptadas á minimización de impactos ambientais (iluminación de baixo 

consumo, sistemas de calefacción máis eficientes..etc.). Aínda así, sempre tratando de mellorar o 

noso desempeño, desenvolvemos as seguintes accións: 

¶ Campañas de sensibilización sobre o consumo de auga a través de mensaxes a favor do aforro en 

todos os puntos de toma de auga das nosas instalacións. 

¶ Aforro de enerxía calorífica a través da instalación de radiadores de baixo consumo. 

 

2.3. IMPACTO SOCIAL: Contribuímos a un mundo mellor 

Emprego Xuvenil 

A nosa aposta polo fomento do emprego xuvenil materialízase a través da firma de convenios de 

cooperación con entidades educativas para que poida o alumnado  realizar prácticas con nós. 

Estes centros son o CEIDA, a Escola de Finanzas, a Escola de Turismo da Universidade de A Coruña 

ou a Universidade de Santiago de Compostela. 

Tamén puxemos en marcha un contrato dunha muller menor de 30 anos a través do programa de 

Garantía Xuvenil. 

Loxística solidaria 

Somos colaboradores da Fundación SEUR a través dos seus programas de loxística solidaria. Para 

elo recollemos os tapóns de plástico que son enviados á Fundación para a súa xestión e 

reinvestimento nos seus programas de axuda á infancia máis desfavorecida.  

3. Así coidamos e 
valorizamos o noso 
territorio 

 

 

 

 

 

 

 

 

 

 

 

 

 

 

 

 

 




















































































